
Тақризи 
муқарризи расмӣ ба диссертатсияи доктории Исмонов Кароматулло 
Бадридинович дар мавзуи «Саҳми донишмандони форсу тоҷик дар 
таҳаввул ва ташаккули забоншиносии араб» барои дарёфти дараҷаи 
илмии доктори илми филология аз рӯйи ихтисосҳои 10.02.01. - Забони 
тоҷикӣ ва 10.02.22 - Забонҳои мамолики хориҷии Аврупо, Осиё, Африқо, 
бумиёни Амрико ва Австралия (забони арабӣ). - Душанбе, 2023. - 339 с.

Забоншиносии араб дар таърихи беш аз 1300-солаи худ осори 
гаронбаҳое ба мерос гузошта, дар пайдоиш ва ташаккули қоидаҳои 
умумизабоншиносӣ нақши муассир доштааст. Аз мутолиа ва таҳлили 
таърихи ин забоншиносй бармеояд, ки дар рушду такомул ва поягузории 
қонуниятҳои асосии он фарзандони миллати тоҷик, аз Сибавайҳу 

Форобй cap карда то Замахшарию Ҷомӣ, даст доранд. Хусусан, 
Сибавайҳ бо “Китоб”-и худ дар робита ба фонетика, лугат, маъно, 
грамматика ва дигар паҳлуҳои забони арабӣ масъалаҳоеро матраҳ 
намудааст, ки имрӯз метавонад ҳамчун қонуниятҳои низомманд дар 
омӯзиши забонҳои дигар ба кор раванд. Дар робита ба ин, худи 
диссертант - Исмонов Кароматулло Бадридинович дуруст қайд 
кардааст, ки “андешаҳои забоншиносии донишмандони арабинигори 
форсу тодик фаротар аз забоншиносии арабй буда, чун назарияҳои 
қонунмандшуда дар ташаккули андешаҳои забоншиносии дигар 
миллатҳо саҳм гузоштааст”(Рисола, с.302).

Ҳарчанд ба таърихи забоншиносии араб шаркшиносони аврупоиву 

рус ва худи донишмандони муосири араб таваҷҷуҳи зиёд намуда бошанд 
ҳам, вале дар арабшиносии тоҷик ҳанӯз бикру ноомӯхта боқӣ мондааст.

Аз ин рӯ, мавриди омӯзиш қарор до дани таърихи забоншиносии араб, 
хусусан ошкор намудани саҳми донишмандони арабинигори форсу 
тоҷик дар пешрафту ташаккули он саривақтӣ ва дорой аҳаммияти водой 
илмй буда, аз зумраи мавзуъҳо ва масоили пажуҳишие ба шумор 
меравад, ки ба самти забоншиносй ва шиносномаи ихтисосҳои илмии 
10.02.01 - Забони тоҷикӣ ва 10.02.22 - Забонҳои мамолики хориҷии 
Аврупо, Осиё, Африқо, бумиёни Амрико ва Австралия (забони арабй) - 
комилан мувофиқат менамояд.

Аҳаммияти мавзуи диссертатсияи доктории Исмонов Кароматулло 
Бадридинович дар он зоҳир мешавад, ки аввалин бор дар забоншиносии 

тоҷик хидматҳои ҷовидонаи фарзандони баруманди ин миллат дар 
забоншиносии араб таҳқиқ карда шудааст. Ба таърихи пайдоиши 
забоншиносии араб ва рӯзгору осори намояндагони он ҳанӯз дар асри III 
ҳиҷрӣ/IX мелодй донишмандони араб ва форсу тоҷик ва дар се асри ахир 

шарқшиносон таваҷҷуҳ намудаанд, аммо дар ин ҳама пажуҳишҳо саҳми 
донишмандони форсу тоҷик дар пайдоиш ва ташаккулу пешрафти 

забоншиносии араб ба таври муфассал ва ошкор нишон дода нашудааст. 
Дар ин асос, мавзуи диссертатсияи номзадии довталаби дараҷаи илмиро 
метавон мубрам арзёбй намуд.

Навгонии илмии диссертатсия дар он зоҳир меёбад, ки бори нахуст 

бо баррасии асолату таъсирпазирии забоншиносии араб, поягузорони он 
диссертант кӯшидааст, то хидматҳои донишмандони арабинигори форсу 
тоҷикро ба таври равшан нишон диҳад.

Эътимоднокии натиҷаҳои таҳқиқ аз дақиқияти маълумот, 

мутобиқат намудани ҳаҷми маводи таҳқиқ, коркарди натиҷаҳои таҳқиқ, 
ҳаҷми интишорот ва интихоби дурусти методҳои таҳқиқ бармеояд. 
Хулоса ва тавсияҳо дар асоси таҳлили илмии натиҷаҳои таҳқиқи назарӣ 
пешниҳод гардида, дурнамои мавзуи таҳқиқ муайян шудааст.

Аҳаммияти назарии таҳқиқ дар он зоҳир мешавад, ки маводи 
диссертатсия, натиҷаҳои таҳқиқи илмӣ ва равиши таҳқиқии муаллиф дар 
омӯхтани масоили марбут ба забоншиносӣ ба муҳаққиқони забоншинос 
ҳамчун маводи назарии илмй мусоидат карда метавонад.

Дар робита ба мавзуи диссертатсия Исмонов Кароматулло 

Бадридинович як монография ва 28 мақолаи илмй ба нашр расонидааст. 
Аз 28 мақола 20 мақола дар маҷаллаҳои тақризшавандаи Комиссияи 
олии аттестатсионии назди Президента Ҷумҳурии Тоҷикистон ба чоп 
расидаанд. Маводи интишоргардида нуктаҳои асосӣ, натиҷаҳо ва 

мазмуни диссертатсияро инъикос намуда, саҳми шахсии муаллифро 
исбот менамоянд.

Дар диссертатсия мақсаду вазифаҳои мушаххас пайгирй шуда, 
нуктаҳои асосие ба ҳимоя пешниҳод гардидаанд, ки дар забоншиносии 
тоҷик ва дар самти шинохту таҳқиқи хидматҳои ҷовидонаи 
донишмандони арабинигори форсу тоҷик аҳаммияти волои илмӣ доранд

Тибқи маъмул, дар муқаддимаи диссертатсия дар мавриди аҳаммияти 

мавзуъ, вазифа, мақсадҳои таҳқиқ, маҷмуи масъалаҳои таҳқиқшаванда, 
собиқаи омӯзиши он дар сарчашмаҳои гуногун сухан рафта, навгонй, нукоти 
асосии ба ҳимоя пешниҳодшаванда,ҷанбаҳои назариявй ва амалии кор 
баррасй гаштааст.

Боби аввали диссертатсия - “Заминаҳои таърихии пайдоиши 
забоншиносии араб” унвон гирифта, аз шаш фасл иборат мебошад. 
Диссертант дар ин боб дар бораи таърихи пайдоиш ва ташаккули тадричии 
забоншиносии араб таҳқик анҷом дода, ангезаҳои гуногуни диниву миллй ва 
сиёсиву забониро заминай асосии бамайдоноии он ба қалам медихад. Бо 

ишора ба сарчашмаҳои муътамад муҳаққиқ дар ин боб таъкид мекунад, дар 
баробари донишмандони форсу тоҷик мардуми тоҷик, ки Басраву Куфа ва 
дигар шаҳрҳои Ироқро ҷойи сукунат карда буданд, дар зухури забоншиносии 

араб саҳм гузоштаанд. “Маҳз афзоиши шумори онҳо дар сарзаминҳои 
араб, ба даст гирифтани фаъолиятҳои гуногуни бозургониву илмй ва 
даст задан ба сиёсат на фақат мардуми один араб, балки нухбагони 
арабро во дошт, то дар муомила ба онҳо аз шеваву гуфторе кор баранд, 
ки на танҳо аз забони адабии арабй, балки аз лаҳҷаҳои роиҷи онрӯзии 
арабӣ ба куллӣ тафовут дошт” (Рисола, с.77). Нуктаи мазкурро нақши 
мардуми форсу тоҷик дар эҷоди ҳамзистии забонҳои арабӣ ва форсӣ-тоҷикй 
таъйид менамояд.

Боби дуюми диссертатсия бо фарогирии панҷ фасл 
«Фарҳангнигории араб ва нақши донишмандони форсу тоҷик дар 
ташаккули он» унвон гирифтааст. Дар фаслҳои ин боб диссертант 
масоили гуногуни ба марҳилаҳои таърихии фарҳангнигории араб, 
ибтикороти донишмандони форсу тоҷик дар фарҳангнигории араб, 
фарҳангнигории араб дар сарзаминҳои форсу тоҷикнишин, саҳми 
донишмандони форсу тоҷик дар шинохт ва таснифи воҳидҳои 

фразеологии арабӣ, омӯзаҳои забоншиносӣ дар фарҳангномаҳои арабӣ 
марбутро мавриди омӯзиш қарор додаастБоби савуми диссертатсия- 

«Мактабҳои забоншиносии араб ва машҳуртарин намояндагони форсу 
тоҷики он», аз шаш фасл иборат буда, дар он диссертант атрофи се мактаби 

забоншиносии араб-Басра, Куфа ва Бағдод, инчунин, муассисони он пажухиш 
анҷом додааст. Аз мутолиаи фаслҳои ин боб маълум мешавад, ки ин 
мактабҳои сегонаи забоншиносии араб дар натиҷаи афкор ва нуқтаи назарҳои 
гуногуни донишмандони арабинигори форсу тоҷик дар мавриди ҷанбаву 
падидаҳои мухталифи забони арабй ва қоидаҳои сарфию наҳвӣ ва балоғии он 
ба майдон омадааст. Дар ин боб диссертант як навъ маълумоти оморӣ низ 

пешниҳод карда, таъкид месозад, ки аз 54 нафар намояндаи машҳури 
мактаби забоншиносии Басра 27 нафар ва аз 25 нафар намояндаи 

барҷастаи мактаби забоншиносии Куфа 7 нафар донишмандони форсу 

тоҷиканд. Фасли панҷум ва шашуми боби мазкур, ки ба мактаби 
забоншиносии Бағдод, хусусиятҳои ин мактаб ва машҳуртарин 
намояндагон-бунёдгузорони он бахшида шудааст, аз маҳорати илмӣ- 
таҳқиқотии диссертант шаҳодат медиҳад. Чунончи, диссертант бо таҳлил 
ва муқоисаи маълумоти пешниҳоднамудаи донишмандони гузаштаи 
араб ва шарқшиносон дар робита ба таъсису ташаккули мактаби 
забоншиносии Бағдод намуда, дар зимн атрофи вуҷуд ва адами ин 
мактаб дар таърихи забоншиносии араб хулосаҳои мантиқӣ 
баровардааст.

Қиёс ҳамчун муътамадтарин далелу шоҳидоварй дар 
забоншиносии араб, ташаккули илми сарф, овошиносӣ, масоили наҳвӣ 
дар забоншиносии араб, ба вуҷуд омадани китобҳои илмию таълимии 
наҳвӣ ва нақши донишмандони форсу тоҷик дар бунёдгузорию 
ташаккули ин улум, инчунин, бамайдоноии манзумаҳои наҳвӣ ҷиҳати 
осон намудани азхуднамоии қоидаҳои наҳвй аз масоилест, ки диссертант 

Исмонов. Кароматулло Бадридинович дар шаш фасли боби чорум- 
«Ибтикори донишмандони форсу тоҷик дар ташаккули забоншиносии араб», 
ба таҳқику баррасии он пардохтааст. Бо баррасии нукоти мазкур диссертант 
дар ин боб ба хулосае меояд, ки ҳама ибтикору равишҳои дар гирдовариву 
тахдили масоили забонии аз ҷониби намояндагони форсу тоҷики мактабҳои 
забоншиносии араб истифодашуда дар холису осебнопазир гаштани қоидаҳои 

грамматикй, аз як тараф ва то ба имрӯз расидани хусусиятҳои мухталифи 
лаҳҷаҳои арабй, аз тарафи дигар, мусоидат намудааст.

Боби панчум зери унвони “Забои ва забоншиносии араб дар 

сарзаминҳои форсу тоҷикнишин” дарбаргирандаи панд фасл буда, дар он 
масоили марбут ба интишор ва таҳаввули забони арабй дар Хуросону 
Мовароуннаҳр, мактабҳои забоншиносии араб дар сарзаминҳои форсу 
тодикнишин, афкори забоншиносии Замахшарию Абдураҳмони Ҷомӣ ва 

теъдоди забоншиносони форсу тоҷик дар таърихи забоншиносии араб 
мавриди таҳлилу баррсии илмӣ қарор гирифтааст. Ба таъкиди муҳаққиқ, 
“бо интишори ин ё он забои дар сарзаминҳои нав ва мавриди корбурд 
қарор гирифтанаш аз ҷониби ғайри соҳибзабонон, ҳатман, ба дигаргунӣ 
рӯбарӯ мешавад” (с.253). Илова бар ин, аз мутолиаи ин боб бармеояд, ки 

забон ва равиши масъалагузории асарҳои дар ҳавзаҳои илмии Хуросону 
Мовароуннаҳр бо арабӣ таълифу таснифшуда аз асарҳои дар муҳити 
арабӣ бамайдономада тафовут доранд. Барои таъйиди гуфтор, муҳаққиқ 
чанд асареро, ки ба донишмандони арабинигори форсу тоҷик тааллуқ 
доранд, вале дар муҳитҳои гуногун навишта шудаанд, муқобилагузорӣ 
менамояд.

Нуктаи ҷолиб дар диссертатсия он аст, ки диссертант масъалаҳоро 
бо такя ба сарчашмаву адабиёти гуногуне, ки дар асрҳои мухталиф 
таълифу тасниф шудаанд, ба майдони баҳс мекашад ва гоҳе андешаи ҳар 
гурӯҳеро дар зерфаслҳо ба таври алоҳида меорад, сипас бо муқоисаи 
далелҳо хулосаи мантиқй бароварда, мавқеи худро дар робита ба он 
масъала мушаххас менамояд.

Хулосаи диссертатсияи доктории Исмонов Кароматулло 
Бадридинович асоситарин ва муҳимтарин натиҷаҳои илмии муаллиф дар 
28 банд фароҳам омада, истиноди зарурй дар охири ҳар банд ба мақола 

ва таълифоти довталаби дараҷаи илмй оварда шудааст.

Бо вуҷуди дастовардҳои зиёд дар кори илмй баъзе камбудиҳо ба 
назар мерасанд, ки зикри онҳо барои беҳтар гардидани мазмуну 
мундариҷа ва сифати таҳқиқоти минбаъдаи муаллифи диссертатсия аз 

манфиат холй нахоҳад буд:
1. Хуб мешуд, фасли чоруми боби дувуми диссертатсия на ба 

шакли як фасли алоҳида, балки дар зимни фасли дувуми ҳамин боб 
оварда мешуд, зеро масъалаи дар ин фасл матраҳшуда ба масоили дар 

фасли дувуми боби мазкур таҳлилшуда наздик аст;
2. Таҳқиқи фасли панҷуми боби панҷум - “Шумораи 

забоншиносони форсу тоҷик дар забоншиносии араб”, дар асоси китоби 
«Буғят-ул-вуот фи табақот-ил-луғавийин ва-н-нуҳот»-и Ҷалолиддин 
Суютӣ сурат гирифтааст. Ба андешаи мо, агар диссертант аз дигар 

китобҳои дар ин самт таълифшуда истифода мекард, ҷанбаи илмии он 
қавитар мегашт;

3. Дар диссертатсия чандин мисолҳои арабӣ оварда шудаву аз 
ҷониби диссертант ба забони тоҷикӣ тарҷума гардидааст, вале дар 
саҳифаҳои 229 ва 269 тарҷумаи байтҳои арабй оварда нашудааст. Хуб 
мешуд, агар ҳангоми ба шакли монография чоп кардани диссертатсия ин 
байтҳо тарҷума карда мешуданд;

4. Дар диссертатсия баъзе ғалатҳои имлоӣ ва аломатҳои 
китобат ба назар мерасанд, ки бояд ислоҳ карда шаванд (саҳ.22, 144, 
145).

Эроду пешниҳодҳои зикршуда ҷузъӣ буда, хусусияти тавсиявӣ 
доранд, ба ҳеҷ ваҷҳ ба мазмуну мундариҷаи диссертатсия таъсири манфй 
намерасонанд, арзиши илмии диссертатсияро низ кам нахоҳанд кард.

Автореферат ва мақолаҳое, ки довталаби дараҷаи илмй оид ба 
мавзуи таҳқиқшаванда нашр намудааст, муҳтавои асосии диссертатсияро 

фаро гирифтаанд. Мавзуи интихобнамудаи ӯ ба доираи мавзуъ ва 
масъалаҳои таҳқиқии шиносномаи ихтисосҳои илмии 10.02.01. - Забони 
тоҷикй ва 10.02.22 - Забонҳои мамолики хориҷии Аврупо, Осиё, Африқо, 
бумиёни Амрико ва Австралия (забони арабй) комилан мувофиқат 
менамояд.

Коркарди амалии натиҷаҳои таҳқиқ ва нашри таълифоти илмй дар 
мавзуи диссертатсия ба меъёр ва талаботи Комиссияи олии 
аттестатсионии назди Президента Ҷумҳурии Тоҷикистон ҷавобгӯ 
мебошанд.

Хулоса, диссертатсияи доктории Исмонов Кароматулло 

Бадридинович дар мавзуи «Саҳми донишмандони форсу тоҷик дар 
таҳаввул ва ташаккули забоншиносии араб» ба талаботи бандҳои 31-35- 
и Тартиби додани дараҷаҳои илмӣ, ки бо қарори Ҳукумати Ҷумҳурии 
Тоҷикистон аз 30 июни соли 2021, таҳти № 267 тасдиқ шудааст, ҷавобгӯ 
буда, муаллифи он ба дарёфти дараҷаи илмии доктори илми филология 
аз рӯйи ихтисосҳои илмии 10.02.01. - Забони тоҷикӣ ва 10.02.22 - 
Забонҳои мамолики хориҷии Аврупо, Осиё, Африқо, бумиёни Амрико ва 
Австралия (забони арабй) сазовор мебошад.

Муқарризи расмй:
доктори илми филология, 
профессор, мудири кафедраи 
забонҳо ва фанҳои гуманитарии 
МДТ “Филиали Донишгоҳи 
миллии таҳқиқотии технологй 
МИСИС дар ш. Душанбе” Нозимов Абдулҳамид 

Абдуалимович

Сурога: 734042, Ҷумҳурии Тоҷикистон, 
шаҳи Душанбе, кӯчаи Назаршоев, 7, 
МДТ “Филиали Донишгоҳи 
миллии таҳқиқотии технологй 
МИСИС дар ш. Душанбе” 
Тел.: (+992) 900822882
E-mail: aa.nozimov@mail.ru

Имзои д.и.ф., профессор Нозимов А.А.-ро
тасдиқ мекунам:

миллии
МИСИС

«11» майи

Сардори 
“Филиали

ои МДТ

Зарипова М.М.

